
						El Vikifontaro

					

					


					
					
					Ĉi tiu paĝo ne estas provlegita

Jes, laŭdire jam delonge

Li formortis, sed mirakle

La patrino, la Uraka,

Konservadas lian vivon. —



Malbenindaj templaj ŝtupoj!

Ke falonte en abismon

Mi ne rompis mian nukon,

Estas ankaŭ miraklaĵo.



Kiel la torentoj muĝis!

Kiel vento pinojn vipis

Siblegante. Krevis nuboj,

Ho, pro Di’! — veter’ malbona!



En malgranda fiŝistejo,

Ĉe la lago Goba trovis

Ni rifuĝon kaj trutetojn;

Ili estis tre bongustaj.



En remburseĝego sidis

Aĝmalsana la pramisto,

Kaj lin flegis du nevinoj,

Belaj kiel anĝeletoj.



Anĝeletoj dikaj, vlamaj,

Kvazaŭ ilin pentrus Rubens:

Oraj bukloj kaj okuloj

Freŝe-sanaj kaj tre klaraj.



En cinabra vang’ — kavetoj

Kun kaŝata ruza rido;

Kaj la membroj: rondfortikaj,

Jen allogaj jen timigaj.

